Ա Մ Փ Ո Փ Ա Թ Ե Ր Թ 

[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ


	1. ՀՀ պաշտպանության նախարարություն
	03.11.2025թ.

	
	ՊՆ/510/12980-2025

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	2. ՀՀ ֆինանսների նախարարություն
	13.11.2025թ.

	
	01/9-2/25254-2025

	1. ՀՀ կառավարության որոշման նախագծի կապակցությամբ հայտնում ենք, որ հաշվի առնելով 2025թ. պետական բյուջեի վերաբաշխումների ներկայիս մակարդակը և մինչև տարեվերջ վերաբաշխումների տարեկան առավելագույն սահմանաչափը գերազանցելու ռիսկերը, առաջարկում ենք վերաբաշխմամբ դիտարկել միայն առաջնահերթ հատկացման ենթակա գումարները, և ներկա փուլում ձեռնպահ մնալ տնտեսված կամ չծախսված միջոցները ՀՀ կառավարության պահուստային ֆոնդ վերաբաշխելուց:
	Ընդունվել է:

	2. Նախագծի 2-րդ կետով առաջարկվում է թույլատրել ՀՀ պետական եկամուտների կոմիտեին ռենտգեն սարքեր ձեռք բերելու գործընթացն իրականացնելիս ընտրված մասնակցին հատկացվող կանխավճարի չափը սահմանել կնքվելիք պայմանագրի գնի 100 տոկոսի չափով:
Այս կապակցությամբ առաջարկում ենք նախագծի ՝ 
ա/ նախաբանում որպես լիազորող նորմ հղում կատարել ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետին,
բ/ 2-րդ կետը խմբագրել հետևյալ բովանդակությամբ.
«2. Թույլատրել Հայաստանի Հանրապետության պետական եկամուտների կոմիտեին սույն որոշման հավելված 6-ում ներառված 33111100-502 և 33111100-503 ԳՄԱ կոդերով «ռենտգեն սարքեր» գնման առարկաների գնման գործընթացների կազմակերպման շրջանակում  հրավերներով կանխավճարի չափ սահմանել ընտրված մասնակցի առաջարկած գնի մինչև 100 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 5-րդ ենթակետի պահանջները:»:
	
Ընդունվել է:




Ընդունվել է` միաժամանակ փոփոխվել է 
ԳՄԱ կոդերի հերթական համարակալումը։

	3. Նախագծի հավելված 6-ի համաձայն նախատեսվում է ձեռք բերել նախագծանախահաշվային փաստաթղթերի մշակման ծառայություններ՝ 25.3 մլն դրամ արժեքով:
Այս կապակցությամբ նշենք, որ ՀՀ կառավարության 04.05.2017թ. N 526-Ն որոշմամբ հաստատված կարգի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին և 5-րդ ենթակետերով նախատեսված դեպքերի:
Ելնելով վերոգրյալից՝ հայտնում ենք, որ գնման գործընթացը կոմիտեի կողմից կազմակերպելու համար անհրաժեշտ կլինի նախագծում բացառություն սահմանել վերոնշյալ նորմի պահանջների նկատմամբ: 
	Չի ընդունվել։
ՀՀ կառավարության 20․06․2025թ․ թիվ 824-Ն որոշմամբ թույլատրվել է ՀՀ պետական եկամուտների կոմիտեին ՀՀ պետական սահմանի Բագրատաշենի ցամաքային անցման կետի վերակառուցման աշխատանքների իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների համար 2025 թվականին կազմակերպվող գնման գործընթացի նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները։


	4. Միաժամանակ հայտնում ենք, որ նախագծի հավելված 6-ում՝
- 45451700-2 ԳՄԱ կոդի տողում «Քանակը» սյունակում ցուցանիշ լրացնելու անհրաժեշտությունը բացակայում է,
- 32331500-1, 32331500-2, 32321120-1 և 38111130-1 ԳՄԱ կոդերով գնման առարկաների գնման ձևը «ՄԱ»-ի (մեկ անձ) փոխարեն անհրաժեշտ է նշել ՀՄԱ» (հրատապ մեկ անձ), քանի որ նախագծի ընդունումը հիմնավորող փաստաթղթի համաձայն՝ նշյալ ապրանքները նախատեսվում է ձեռք բերել հրատապության հիմքով՝ մեկ անձից գնման ձևով,

-  ներառված 32321150-501, 33111100-501, 38651160-501, 30237490-502 և 30211160-501 գնման առարկաների մասով դիրքորոշում կարող ենք հայտնել վերջիններիս ձեռք բերման  նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվություն ներկայացնելու դեպքում:	
	Ընդունվել է։


Ընդունվել է։




Ընդունվել է` գնման առարկաների մասով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպվել է ընթացակարգեր և դրանց մասին լրացում է կատարվել Նախագծի հիմնավորման մեջ։

	5. Առաջարկում ենք հստակեցնել Կոմիտեի կարիքների համար ՀՀ պետական սահմանի Բագրատաշենի ցամաքային անցման կետի ենթակառուցվածքների վերակառուցման նախագծանախահաշվային փաստաթղթերի կազմման աշխատանքների կատարման արժեքի հաշվարկը (մասնավորապես՝ քանդման աշխատանքների ընդհանուր արժեքը և մետաղական ծածկի կառուցման միավորի գինը):
	
Ընդունվել է։




5

